
magtiwdsay asin pakaatubanga su mga soldados sina-
bihan an mga ini sa hababang tingog:

“!Nasa banwaan na kita!”

Dai ikasaysay su saiyang tingog; sarong (1) pag-
hinanakit, panonolsol, agrangay: sarong (1) pagnga-
yongay6, su kasakitan na ihindlog sa daging.

Nayogté su mga soldados, sinimbag sya sa pamama-
tahaw nin sarong (1) pasabot. Omenenotan si Sisa
asin hininguha nyang méahiling na matiwasay su sai-
yang kamugtakan.

Kan horas mansanang ito nagpodn nin pagrepike su
mga campana na nagbabantulin na nakamisa na kan
mayor. Sominigkat si Sisa tanganing, kun mahihimo,
dai nya ipagsabat su mga tawo na nagruruluwas (278).
Alagad saéyang! Dai nin and man na palakaw na ma-
himong dai sinda magkasarabat.

Pinataratara nya nin mapait na hoyom su duwang
(2) kamidbid (279) nya na naghahapot saiya sa pa-
mamatéhaw nin paghiling, asin pakalihis, tanganing
malikayan an mga pagpapasakit na ito, idinoké su payo
asin iyo sanang pighiling su daga. ‘asin bagay na
katakataka! nagkakasiringkogan nya su mga gapé sa
lansangan.

Su mga tawo nagorontok nin kadikit na horas kan
pagkakita saiya, nagoorolayélay asin sinosonod sya kan
saindang mga mata: an gabds na ini, saiyang namamaté
minsan ngani danay na sa ibaba su saiyang mga mata.

Nakadangog sya nin makasosépog na tingog nin sa-
rong (1) babaye na sa likodan nya naghahapot haros
nagkukuraéhaw:

“Saén nindo sya nadakop? Asin su kuwarta?”

Sarong babaye na mayo nin tapis, nagsasaya nin ma-
dilaw (280) asin hidyaw (281) badong bughaw; sa
saiyang panggubingan namimidbid na sambay kan mga
soldados.

Sa paghona ni Sisa garo sya nagmaté nin tampal: hi-
nubdan sya kan babdyeng ito sa attibang nin dakol na
mga tawo. Itiningkalag nin kadikit na horas su sai-
yang mga mata tangaéning mamongayahan sa kaologo-
logan asin sa pagbasangbasang; natanaw nya su mga
tawo sa harayé, harayong marhay saiya, minsan siring
namatean nya su lipot kan saindang paghiling asin na-
dangog nya su hinuringhuding. Idtong makautigay na
itong babaye naglakaw na baga dai nagdoot sa daga.










[image: ]

[image: ]

Retrieved from "https://wikisource.org/w/index.php?title=Page:Hare-sa-sako-pagdoot-noli-me-tangere.pdf/157&oldid=964996"


		Categories: 	Bcl Bikol Sentral (Central Bikol)
	Hare Sa Sako Pagdoot (1962)
	Not proofread




	





	Navigation menu

	
		

	
		Personal tools
	

	
		
			English
	Not logged in
	Talk
	Contributions
	Create account
	Log in


		
	



		
			

	
		Namespaces
	

	
		
			Previous page
	Next page
	Page
	Discussion
	Image
	Index


		
	



			

	
	
		Bikol Central
	
	
		
		

		
	



		

		
			

	
		Views
	

	
		
			Read
	Edit
	View history


		
	



			

	
	
		More
	
	
		
		

		
	



			

	Search

	
		
			
			
			
			
		

	




		

	

	

	
		
	

	

	
		Navigation
	

	
		
			Main Page
	Scriptorium
	News
	Recent changes
	Random page
	Random book
	Help
	Donate


		
	



	

	
		Tools
	

	
		
			What links here
	Related changes
	Special pages
	Permanent link
	Page information
	Cite this page
	Get shortened URL
	Download QR code


		
	




	
		Print/export
	

	
		
			Create a book
	Printable version
	Download EPUB
	Download MOBI
	Download PDF
	Other formats


		
	



	







		 This page was last edited on 18 March 2023, at 05:06.
	Text is available under the Creative Commons Attribution-ShareAlike License;
additional terms may apply.
See Terms of Use for details.



		Privacy policy
	About Wikisource
	Disclaimers
	Code of Conduct
	Developers
	Statistics
	Cookie statement
	Mobile view



		[image: Wikimedia Foundation]
	[image: Powered by MediaWiki]






